
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ

«_____»  2021 թվականի    N ____Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N 145-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Ղեկավարվելով «Պետական նպաստների մասին» օրենքի 8-րդ հոդվածի 3-րդ մասով, «Նորմատիվ իրավական ակտերի մասին» Հայաստանի Հանրապետության օրենքի 33-րդ և 34-րդ հոդվածներով՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2014 թվականի հունվարի 30-ի «Պետական նպաստների մասին» Հայաստանի Հանրապետության օրենքի կիրարկումն ապահովելու մասին» N 145-Ն որոշման (այսուհետ` Որոշում) մեջ կատարել հետևյալ լրացումները և փոփոխությունները. 
1. Որոշման 2-րդ կետը լրացնել հետևյալ բովանդակությամբ նոր 7.1-րդ ենթակետով.
«7.1) ընտանեկան կամ սոցիալական նպաստի կամ հրատապ օգնության անկանխիկ եղանակով վճարման կարգը` համաձայն N 8.1 հավելվածի.».
1. Որոշման N 3 հավելվածի N 4 ձևը՝
ա․ 23-րդ կետից հետո լրացնել հետևյալ բովանդակությամբ 23.1-րդ կետով․
«
	23.1
	Անձը հաստատող փաստաթղթի տեսակը 
	անձը հաստատող փաստաթուղթ
	· ՀՀ քաղաքացու անձնագիր
· ՀՀ ծննդյան վկայական
· Կոնվենցիոն ճամփորդական փաստաթուղթ
· Օտարերկրյա փաստաթուղթ (ներառում է նաև օտարերկրյա ծննդյան վկայականը)
· Կացության քարտ
· Քաղաքացիություն չունեցող անձի կացության վկայական
· ՀՀ հատուկ անձնագիր
· Նույնականացման քարտ
· ՀՀ քաղաքացու բիոմետրիկ անձնագիր


»․
բ․ 53-րդ կետից հետո լրացնել հետևյալ բովանդակությամբ 54-րդ և 55-րդ կետեր․
«
	54.
	Վճարման եղանակը՝ կանխիկ/անկանխիկ 
	հայտարարությամբ
	Հայաստանի Հանրապետության կառավարության 2014 թվականի հունվարի 30-ի N 145-Ն որոշման
N 8.1 հավելվածի 4-7-րդ կետերով սահմանված կարգով

	55.
	Բանկը՝ անկանխիկ վճարման դեպքում
	հայտարարությամբ
	Հայաստանի Հանրապետության կառավարության 2014 թվականի հունվարի 30-ի N 145-Ն որոշման
N 8.1 հավելվածի 4-7-րդ կետերով սահմանված կարգով


»․
1. Որոշման N 8 հավելվածի 
ա. 27-րդ կետը «վճարման» բառից առաջ լրացնել «կանխիկ» բառով.
բ. 30-րդ կետի «վճարման ցուցակի» բառերը փոխարինել «կանխիկ վճարման ցուցակի (այսուհետ` վճարման ցուցակ)» բառերով.
գ. 47-րդ կետը` «ցուցակները» բառից առաջ լրացնել «վճարման» բառով.
1. Որոշման N 13 հավելվածի 2-րդ կետը շարադրել հետևյալ խմբագրությամբ.
«2. Հայաստանի Հանրապետության կառավարության 2015 թվականի հունիսի 4-ի N 582-Ն որոշման հավելվածում ներառված Ծառայության տարածքային կենտրոնները յուրաքանչյուր ամիս ընտանիքների անապահովության գնահատման համակարգի կենտրոնական տեղեկատվական բազան շահագործող կազմակերպությանն (այսուհետ՝ Կազմակերպություն) են տրամադրում տեղեկատվություն նպաստառու ընտանիքների, անձանց և նրանց նպաստի չափի մասին, որոնց հիման վրա Կազմակերպությունը կազմում և Ծառայությանն է տրամադրում նպաստների ֆինանսական միջոցների մասին նախնական հայտ-պահանջագրերը: Ծառայությունը կազմում և Ֆինանսական միջոցների մասին հայտ-պահանջագիրը ներկայացնում է Հայաստանի Հանրապետության ֆինանսների նախարարություն:».
1. Որոշումը լրացնել նոր՝ N 8.1-ին հավելվածով՝ համաձայն հավելվածի: 


















Հավելված 
ՀՀ կառավարության 2021 թվականի
---------------------- ----ի N 1-----Ն որոշման


«Հավելված N 8.1
ՀՀ կառավարության 2014 թվականի
հունվարի 30-ի N 145-Ն որոշման

Կ Ա Ր Գ
 ԸՆՏԱՆԵԿԱՆ ԿԱՄ ՍՈՑԻԱԼԱԿԱՆ ՆՊԱՍՏԻ ԿԱՄ ՀՐԱՏԱՊ ՕԳՆՈՒԹՅԱՆ ԱՆԿԱՆԽԻԿ ԵՂԱՆԱԿՈՎ ՎՃԱՐՄԱՆ

 1. Սույն կարգով կարգավորվում են ընտանեկան կամ սոցիալական նպաստների (այսուհետ` երկուսը միասին` նպաստ) կամ հրատապ օգնության անկանխիկ եղանակով վճարման հետ կապված հարաբերությունները:
2. Նպաստի անկանխիկ եղանակով վճարելը նպաստի գումարը գանձապետական համակարգի միջոցով նպաստ ստացողի` Հայաստանի Հանրապետության քաղաքացիական օրենսգրքի 928.9-րդ հոդվածի 1-ին մասում նշված սոցիալական ապահովության հաշվին (այսուհետ` հաշիվ) փոխանցելն է:
3. Հրատապ օգնության անկանխիկ եղանակով վճարելը հրատապ օգնության գումարը գանձապետական համակարգի միջոցով հրատապ օգնություն ստացողի` Հայաստանի Հանրապետության քաղաքացիական օրենսգրքի 928.8-րդ հոդվածի 1-ին մասում նշված միանվագ դրամական վճարների հաշվին (այսուհետ` հաշիվ) փոխանցելն է:
4. Նպաստը կամ հրատապ օգնությունը անկանխիկ եղանակով ատանալու նպատակով ընտանիքի չափահաս անդամներից մեկը (այսուհետ` դիմող) իր բնակության վայրն սպասարկող` Հայաստանի Հանրապետության կառավարության 2015 թվականի հունիսի 4-ի N 582-Ն որոշման հավելվածում ներառված միասնական սոցիալական ծառայության (այսուհետ՝ Ծառայություն) տարածքային կենտրոն (այսուհետ՝ տարածքային կենտրոն) է ներկայացնում գրավոր դիմում, որով ընտրում է Ծառայության հետ Հայաստանի Հանրապետության քաղաքացիական օրենսգրքով սահմանված՝ սոցիալական ապահովության կամ միանվագ դրամական վճարների հաշվի պայմանագիր կնքած բանկը (այսուհետ՝ բանկ): Ընդ որում ներկայացված դիմումը ստորագրվում է ընտանիքի բոլոր չափահաս անդամների կողմից, իսկ հաշիվը բացվում է դիմողի անունով:  
5. Դիմողն իրավունք ունի ցանկացած ժամանակ դիմելու տարածքային կենտրոն` նպաստը կամ հրատապ օգնությունը ստանալու եղանակը կամ բանկը փոխելու համար:
6. Սույն կարգի 4-րդ կետով նախատեսված դիմումի բացակայության դեպքում՝ նպաստը կամ հրատապ օգնությունը վճարվում են կանխիկ եղանակով։
7. Տարածքային կենտրոնի աշխատողը սույն կարգի 4-րդ և 5-րդ կետերով նախատեսված դիմումներում առկա տեղեկատվությունը ընտանիքների անապահովության գնահատման համակարգի տեղեկատվական բազա է մուտքագրում դիմումը ստանալուց հետո՝ մեկօրյա ժամկետում:
8. Նպաստը անկանխիկ եղանակով վճարվում է Ծառայության հետ սոցիալական ապահովության հաշվի պայմանագիր կնքած բանկերի միջոցով՝ Հայաստանի Հանրապետության կառավարության 2020 թվականի մարտի 12-ի N 284-Ն որոշմամբ սահմանված կարգով՝ ընտանիքների անապահովության գնահատման համակարգի կենտրոնական տեղեկատվական բազան շահագործող կազմակերպության կողմից Ծառայությանը դրամադրած էլեկտրոնային ցուցակների հիման վրա:
9. Հրատապ օգնությունը անկանխիկ եղանակով վճարվում է Ծառայության հետ միանվագ դրամական վճարների հաշվի պայմանագիր կնքած բանկերի միջոցով՝ Հայաստանի Հանրապետության կառավարության 2020 թվականի մարտի 12-ի N 287-Ն որոշմամբ սահմանված կարգով՝ ընտանիքների անապահովության գնահատման համակարգի կենտրոնական տեղեկատվական բազան շահագործող կազմակերպության կողմից Ծառայությանը դրամադրած էլեկտրոնային ցուցակների հիման վրա:»:
1. Սույն որոշումն ուժի մեջ է մտնում 2021 թվականի հուլիսի 1-ից։

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N 145-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Միջոցառման իրակացման անհրաժեշտությունը և նպատակը
Համաձայն «Պետական նպաստների մասին» օրենքի (այսուհետ՝ Օրենք) 8-րդ հոդվածի 3-րդ մասի՝ այդ օրենքով սահմանված ընտանեկան նպաստը, սոցիալական նպաստը և հրատապ օգնությունը վճարվում են նաև Հայաստանի Հանրապետության քաղաքացիական օրենսգրքով սահմանված կարգով բացված միանվագ դրամական վճարների հաշվին կամ սոցիալական ապահովության հաշվին մուտքագրելու միջոցով։ 
Միաժամանակ ՀՀ կառավարության 2020 թվականի մարտի 12-ի N 284-Ն և N 287-Ն որոշումների (այսուհետ՝ Որոշումներ) 3-րդ կետերի 1-ին ենթակետերով սահմանվել են, որ սոցիալական ապահովության հաշվին մուտքագրելու միջոցով վճարվում են ընտանեկան նպաստը, սոցիալական նպաստը, իսկ միանվագ դրամական վճարների հաշվին մուտքագրելու միջոցով՝ հրատապ օգնությունը: Նշված որոշումների 6-րդ կետերով սահմանվել է վերոգրյալ գործընթացների սկիզբը՝ 2021 թվականի հուլիսի 1-ը: 
1.1. Կարգավորման հարաբերությունների ներկա վիճակը և առկա խնդիրները
ՀՀ կառավարության 2014 թվականի հունվարի 30-ի «Պետական նպաստների մասին» Հայաստանի Հանրապետության օրենքի կիրարկումն ապահովելու մասին» N 145-Ն որոշման 8-րդ հավելվածով հաստատվել է ընտանեկան կամ սոցիալական նպաստի կամ հրատապ օգնության նշանակման և վճարման կարգը, որով վճարման բոլոր գործընթացները սահմանվել են կանխիկ վճարման դեպքերի համար:
1.2. Առկա խնդիրների առաջարկվող լուծումները
Առաջարկվում է ընդունել ներկայացվող նախագիծը, որով կատարվում է Օրենքի և Որոշումների պահանջը: Մասնավորապես, առաջարկվում է ՀՀ կառավարության 2014 թվականի հունվարի 30-ի ««Պետական նպաստների մասին» Հայաստանի Հանրապետության օրենքի կիրարկումն ապահովելու մասին» N 145-Ն
1. որոշումը լրացնել նոր 8.1-րդ հավելվածով՝ ընտանեկան կամ սոցիալական նպաստի կամ հրատապ օգնության անկանխիկ եղանակով վճարման կարգով,
1. որոշման 8-րդ հավելվածով հաստատված նշանակման և վճարման կարգում կատարել համապատասխան փոփոխություններ՝ սահմանելով կանխիկ վճարման դրույթներ,
1. որոշման 13-րդ հավելվածը համապատասխանեցնել ֆինանսավորման գործող ընթացակարգերին:
2. Կարգավորման առարկան
Նախագծով կարգավորվում են ընտանեկան նպաստի, սոցիալական նպաստի և հրատապ օգնության կանխիկ և անկանխիկ վճարման հետ կապված հարաբերությունները:     
Միաժամանակ, Նախագծի ընդունմամբ պայմանավորված լրացուցիչ ֆինանսական միջոցներ անհրաժեշտ չեն և պետական բյուջեում եկամուտների և ծախսերի փոփոխություններ չեն սպասվում։
1. Իրավական ակտի ընդունման դեպքում ակնկալվող արդյունքը 
Նախագծի ընդունման արդյունքում անապահով ընտանիքները կունենան նաև նշանակված ընտանեկան նպաստը, սոցիալական նպաստը և հրատապ օգնությունը անկանխիկ եղանակով ստանալու հնարավորություն:







ԱՄՓՈՓԱԹԵՐԹ

1. ՀՀ արդարադատության նախարարություն
	21.06.2021թ.

	
	Ստացվել է աշխատանքային կարգով

	1. Նախագծի 1-ին կետի 2-րդ ենթակետի «ա» և «բ» պարբերություններում ամրագրված կարգավորումներն անհրաժեշտ է համապատասխանեցնել «Նորմատիվ իրավական ակտերի մասին» օրենքի 33-րդ հոդվածի 3-րդ մասի պահանջներին՝ համաձայն որոնց՝ նորմատիվ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, ենթակետեր, պարբերություններ, նախադասություններ, բառեր, թվեր կամ կետադրական նշաններ լրացնելու միջոցով:
2. Նախագծի 1-ին կետի 5-րդ ենթակետով առաջարկվում է ՀՀ կառավարության 2014 թվականի հունվարի 30-ի N 145-Ն որոշումը լրացնել նոր 8.1-ին հավելվածով: Այս առումով առաջարկում ենք Նախագծի 1-ին կետի 5-րդ ենթակետով ՀՀ կառավարության 2014 թվականի հունվարի 30-ի N 145-Ն որոշման մեջ լրացվող նոր հավելվածը ներկայացնել Նախագծով հաստատվող հավելվածի ձևով` հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 9-րդ մասի պահանջները:
3. Միևնույն ժամանակ, Նախագծի 1-ին կետի 5-րդ ենթակետով ՀՀ կառավարության 2014 թվականի հունվարի 30-ի N 145-Ն որոշման մեջ լրացվող նոր 8.1-ին հավելվածի 1-ին կետում «ընտանեկան կամ սոցիալական» բառերից հետո անհրաժեշտ է լրացնել «նպաստների» բառը:
	Ընդունվել է:









Ընդունվել է:












Ընդունվել է:


	
2. ՀՀ ֆինանսների նախարարություն
	17.06.2021թ.

	
	N 01/8-3/9805-2021

	1. Ուսումնասիրելով Ձեր 14.06.2021թ. N ՄՆ/ՍՀ-1-1/25444-2021 գրությամբ ներկայացված «Հայաստանի Հանրապետության կառավարության 2014 թվականի հոինվար 30-ի N 145-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը՝ հայտնում ենք, որ Նախագծի վերաբերյալ դիտողություններ և առաջարկություններ չունենք:
	[bookmark: _GoBack]Ընդունվել է ի գիտություն:


	
3. ՀՀ կենտրոնական բանկ
	17.06.2021թ.

	
	N 15.1-07/000458-21

	1. Ուսումնասիրելով Ձեր գրությամբ ներկայացված «Հայաստանի Հանրապետության կառավարության 2014 թվականի հունվարի 30-ի թիվ 145-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը՝ առաջարկում ենք նախագծում հստակեցնել, որ սոցիալական ապահովության և միանվագ դրամական վճարների հաշիվները բացվում են դիմողի անունով:
	Ընդունվել է։




